
ASTEASUKO UDALA
(GIPUZKOA)

2025eko IRAILAREN 17an EGINIKO OHIKO BILKURAREN AKTA

Asteasuko Udaletxeko Pleno Aretoan, 2025eko irailaren 17an, arratsaldeko 20.05etan,
Maria Pilar Legarra Cortajarena Alkate anderearen Lehendakaritzapean, behean
aipatzen diren Zinegotziak bildu ziren:
ALKATE ANDREA: Maria Pilar LEGARRA CORTAJARENA (Asteasu Batuz, AB)
ZINEGOTZIAK: Larraitz ALKORTA AIZPURUA (Asteasu Batuz, AB)

Pedro Maria IZAGIRRE SARASOLA (Asteasu Batuz, AB)

Aitor USANDIZAGA IZAGUIRRE (Asteasu Batuz, AB)

Amaia AGIRRE ARRASTOA (Asteasu Batuz, AB)

Xabier ROTETA ERKIZIA (Asteasu Batuz, AB)

losu OMENACA ALCORTA (Asteasu Batuz, AB)

Aitziber EGANA CALLEJO (EAJ/PNV)
BITARTEKO IDAZKARIA: Jon Gil Beltza.
Ezin direla etorri aurretik adierazi dute: losu ARRIKARTE OTEGUI (Asteasu Batuz, AB)

Alkate andreak, goian adierazitako orduan, irekitzat ematen du Udal Osoko Bilkura:

GAl ZERRENDA:

1. Aurreko Udalbatzarren aktak onartzea:

- 2025.07.02ko Udalbatzarraren akta.
- 2025.08.22ko Udalbatzarraren akta.

2. Azkeneko ohiko Udalbatzarretik igorritako Alkatetza ebazpenen berri eman:
- 2025.urtekoak (186-248)

3. AROA Asteasuko euskara indarberritzeko eta euskaldunok ahalduntzeko
marko estrategikoa 2024-2034.

4. Emakume politikarienganako indarkeria eta sexismoaren aurkako ekimena
tokiko gobernuetan.

5. Erregu eta galderak.

LEHENENGO PUNTUA

Aurreko Udalbatzarren aktak onartzea:

- 2025.07.02ko Udalbatzarraren akta.
- 2025.08.22ko Udalbatzarraren akta.

Proposamena bozketara jarri da, ondorengo emaitza eman delarik:

Aldeko botuak: 8 (Legarra, Alkorta, lzagirre, Usandizaga, Agirre, Roteta, Omefaca,
Egafia)

Kontrako botuak: 0

Abstentzioak: 0

Beraz, bozketaren emaitza ikusirik Udalbatzak, bertaratutako zinegotzien ahobatezko
onespenarekin, aipatu aktak onartu ditu.

BIGARREN PUNTUA

Azkeneko ohiko Udalbatzarretik igorritako Alkatetza ebazpenen berri eman:
- 2025.urtekoak (186-248)

Udalbatzarra jakinaren gainean geratu da.

HIRUGARREN PUNTUA

AROA Asteasuko euskara indarberritzeko eta euskaldunok ahalduntzeko marko
estrategikoa 2024-2034.

2/2016 Legeak, apirilaren 7koak, Euskadiko Toki Erakundeei buruzkoak, 7.1. artikuluan
ezartzen duela Udalak eskumena daukala erakundearen barruan euskararen
normalizazioa planifikatzeko eta horretarako planak egiteko:

«Udalei izendatzen zaie, eskumen propio gisa, izendatuta dauzkaten arloetako zerbitzu
eta jardueretan euskararen erabilera sustatzeko eta euskararen normalizazioa

planifikatzeko eskumena. Eskumen hori egikaritu ahal izateko, udal bakoitzak
beharrezkoak diren neurriak hartuko ditu eta euskararen erabilera normalizatzeko
beharrezkoak diren planak onetsi eta garatuko ditu, kontuan izanik instituzio komunetatik
eta indarrean dagoen legeriatik euskararen erabilerari dagokionez eratorritako
planifikazio eta erregulazio-irizpideak».

11/2022 Legeak, abenduaren lekoak, Euskal Enplegu Publikoarenak, 187.2. artikuluan
xedatzen duela herri-erakundeek euskararen erabilera sustatzea:

«Euskal administrazio publikoek saiatu behar dute beren zerbitzuko langileek hizkuntza-
gaikuntza egokia izan dezaten eta euskara erabil dezaten euren jarduera-eremuan, eta,
horretarako, beharrezkoak diren neurriak hartuko dituzte».

Horrekin lotuta, 187.3. artikuluan zehazten da erakundeek hizkuntza-plangintzako tresna
bat edukitzea:

«Euskal administrazio publikoek, haien mendeko instituzio eta organismoek, Eusko
Jaurlaritzak berariaz ezarritako irizpideei jarraituz, hizkuntza-plangintzarako tresnak
onartuko dituzte, bakoitzak berea, eta bertan finkatuko dituzte plangintzaldi bakoitzerako
lortu nahi diren helburuak, hartu behar diren neurriak eta jarri behar diren bideak».

19/2024 Dekretuak, otsailaren 22koak, Euskal Sektore Publikoan euskararen erabilera
normalizatzekoak 5. artikuluan xedatzen duela sektore publikoko entitateek plan
estrategiko bat eduki behar dutela euskararen erabilera normalizatzeko.

179/2019 Dekretuaren 10. artikuluari segituz, udalen Ad extra eskumenean oinarrituz:

1.— Udalek euskararen ezagutza sustatu eta haren erabilera dinamizatuko dute beren
lurralde-eremuan egiten diren jardueretan. Euskararen erabilera sustatu eta
dinamizatuko dute, herritarrei zuzendutako prestazioetan ez ezik, sustapen-ekintzetan
ere. Horretarako, gizarte-jarduerak finantzatzen lagunduko dute, eta jarduera horietan
euskara erabiltzea bultzatuko dute, jardueren xedeak eta ezaugarriak kontuan hartuta.

2.— Udalek neurriak planifikatuko dituzte euskararen ezagutza sustatzeko eta
euskararen erabilera soziala hedatzeko udal-eremuan, arlo hauetan bereziki: bide
publikoko publizitatean, lan-jardueretan, lanbide-jardueretan, merkataritzan, kulturan,
elkarte-jardueretan, kirolean, ikus-entzunezkoetan, zinema eta ikuskizunetan, jolas-
jardueretan, entretenimendu-jardueretan, udal-eremuko prentsan eta prestakuntzan.

Eusko Jaurlaritzaren Gobernu kontseiluak 2024ko urtarrilaren 30ean onartu zuen
“datorren hamarkadan euskara indarberritzen jarraitzeko AROA marko estrategikoa.

Asteasuko Udalak udalerrira begirako plan estrategikoa osatzeko Eusko Jaurlaritzak

proposatutako AROA metodologiaren baitan prozesu parte-hartzailea egin du
maiatzaren 16tik ekainaren 4ra.

Txosten honetan prozesu horren gako garrantzitsuenak jaso dira: alde batetik, 2024-
2034 aldirako euskara plana diseinatzeko egin den prozesua (metodologia,
diagnostikoa, prozesuan jasotako edukia) eta, bestetik, Asteasun euskararen erabilera
areagotzeko aurrera begira dituen erronkak eta landu beharreko ildoak eta ekintzak.

AROA elkarlanerako proposamen marko bat da, erakunde nahiz eragile sozialen arteko
lankidetza sustatzen duena, eta Asteasun ere hor jarriko da bereziki arreta eta indarra
plangintzaldi honetan.

Aurretik Udalerri Euskaldunen Mankomunitatearen Koordinatzaileak txosten teknikoa
egin du.

Kultura, Euskera, Turismoa eta Hezkuntza Informazio Batzordeak aurretik irizpena eman
du.

Proposamena bozketara jarri da, ondorengo emaitza eman delarik:

Aldeko botuak: 8 (Legarra, Alkorta, lzagirre, Usandizaga, Agirre, Roteta, Omefaca,
Egafia)

Kontrako botuak: 0O

Abstentzioak: O

Gauzak horrela, Asteasuko Udalbatzak

ERABAKIA HARTU DU

LEHENA. Onartzea AROA Asteasuko euskara indarberritzeko eta euskaldunok
ahalduntzeko marko estrategikoa 2024-2034.

BIGARRENA. Erabaki honen berri ematea interesdunei.

HIRUGARRENA. Dagokion iragarkia argitaratzea Udaleko iragarki oholean eta web
orrian.

Emakume politikarienganako indarkeria eta sexismoaren aurkako ekimena tokiko
gobernuetan.

Europako emakume parlamentarien % 85,2k indarkeria jasan dute (UIP, 2018). Maila
lokalean, Europako emakume hautetsien % 32k adierazi zuten indarkeria jasan zutela
beren ibilbide politikoan, nahiz eta soilik % 29k salatu zuten (CEMR, 2024). Ohikoena:
komentario sexual edo sexistak, komentario umiliagarriak eta mehatxuak izan
ziren. Gainera, ez da alderdi jakin bati lotzen, eta horrek erakusten du egiturazko arazoa
dela.

Horregatik guztiagatik, Asteasuko Udalak, emakumeen eta gizonen eskubide-, tratu-,
aukera- eta partaidetza-berdintasunarekin, demokraziaren defentsarekin eta edozein
indarkeria  desagerraraztearekin duen konpromiso irmoan, adierazten du
emakumeenganako indarkeria sexistaren aurkako Argomanizeko
Adierazpena babestu nahi duela. Beraz, udal honek erabateko aurkakotasuna
adierazten dio generogatik emakumeak diskriminatzen dituen edozein adierazpen
edo praktikari.

Hori horrela, gure udalerriak:

1. Emakume hautetsien aurkako edozein indarkeria-mota (fisikoa, psikologikoa,
sinbolikoa edo digitala) baztertzen du, beren karguak betetzean

2. Parte-hartze politiko paritario eta jazarpenik gabeari ematen dion babesa
indartzen du, demokrazia osasuntsu baten funtsezko zutabe gisa.

3. Politikan emakumeen aurkako indarkeria sexistaren kontrako prebentzio-,
babes- eta sentsibilizazio-neurriak ezartzeko konpromisoa hartzen du,
erakundeekin eta gizarte-eragileekin lankidetzan, hala nola:

a. Tokia udalaren webgunean: emakume hautetsi guztien izenak eta
argazkiak dituen gunea (emakumeak ikusezin bihurtzea saihestuz).

b. Aitorpen publikoa: M8an edo Indarkeria Matxistaren aurkako Egunean,
esaterako, emakume zinegotzi guztien adierazpena bateratua irakurtzea.

c. Organo erabakitzaileetan parekotasuna eta genero-estereotiporik
gabeko erantzukizunen banaketa bermatzea.

d. Emakume hautetsien arteko mentoriak: esperientziadun emakume
politikariek emakume hautetsi berriei lagunduko dieten programak
ikusaraztea eta sustatzea (bidelagun Basqueskola).

Udal guztiak ekimen honekin bat egitera gonbidatzen ditugu, emakumeak politikan
defendatzea gizarte osoaren eskubideak defendatzea baita.

Berdintasuna eta Bizikidetza Informazio Batzordeak aurretik irizpena eman du.
Proposamena bozketara jarri da, ondorengo emaitza eman delarik:

Aldeko botuak: 8 (Legarra, Alkorta, Izagirre, Usandizaga, Agirre, Roteta, Omefiaca,
Egafia)

Kontrako botuak: 0

Abstentzioak: 0

Gauzak horrela, Asteasuko Udalbatzak

ERABAKIA HARTU DU

LEHENA. Onartzea Emakume politikarienganako indarkeria eta sexismoaren
aurkako Argomanizeko Adierazpena.

BIGARRENA. Erabaki honen berri ematea interesdunei.

BOSGARREN PUNTUA

Erregu eta galderak.

Alkate andreak hitza hartu du. Datorren larunbatean ez ohiko udalbatzarraren deialdia
egin du, udal honetako alkate- eta zinegotzi-karguei uko egiteko.

Bitarteko Idazkariak hitza hartu du.

Modu pertsonalean hitz egin nahi dio alkateari; nahiago du ohiko azken osoko bilkuran
egitea, larunbateko osoko bilkurara joango diren Asteasuko herritarren aurrean egin
ordez. Eta pertsonalki egiten duela esan du, eta ez Asteasuko Udaleko langileen
ordezkari gisa, prestatu den berariazko ekitaldi batean egiteko aukera izango baitute.

Bitarteko idazkariak esan du ohore handia izan dela Maria Pilar Legarra Cortajarena
andrearekin lan egitea, eta alkate, langileen buru eta emakume gisa duen zintzotasuna
azpimarratu nahi izan du.

Duela egun gutxi batzuk elkarrekin lanean aritu diren urteetako jarduera
garrantzitsuenen balantzea egiten aritu dira, eta profesionalki aurre egin behar izan
dieten erronka guztiez ohartu dira. Kolore guztietakoak bizitu dituzte, eta elkarrekin
haserretu ere bai. Baina azpimarratu nahi du estimu handitan duela Pili, berarekin lan
egin izanaren oroitzapen handia gordeko duela, eta benetako ohorea izan dela horrelako
pertsona zintzo batekin lan egitea.

Alkate andreak hitza hartu du. Eskertzen du, bihotzez, jasotako hitzak, oso garrantzitsua
da berarentzat. Lan asko egin dute elkarrekin, eta noizean behin elkarrekin haserretu

badira ere, hori beti errespetoz egin dela azpimarratu du, eta hori da benetan
garrantzitsuena.

Eta aztertu beharreko gai gehiagorik ez zegoenez, Alkate andreak bilkura amaitutzat
eman du egun bereko 20:15 zirela. Eta aztertutakoa eta erabakitakoa jasota gera dadin
Akta hau egin dut. Bitarteko Idazkariak.

Asteasun, 2025eko irailaren 17an.

Bitarteko Idazkariak

Jon Gil Beltza

